З А П И С Н И К

од триесет и деветтата седница  на Советот на Општина Богданци

одржана на 24.10.2023 година  
Седницата се одржа во 12.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Динко Олумчев, Никола Стратров, Борис Роглев, Стојанка Ангелковиќ и Анила Роглева. 
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeше доставен и записникот од 38-та седница на Советот. 

Претседателот најпрво отвори дискусија  по записникот од 38– та седница. 

Бидејќи немаше забелешки се премина на гласање по записникот од 38-та седница на Советот. Записникот се усвои со 11 (единаесет) гласа „За“. 

Претседателот за работа на седницата го предложи следниот 

ДНЕВЕН РЕД
1. Предлог-Квартален извештај за извршување на буџетот на Општина Богданци за периодот  јули-септември 2023 година;

2. Предлог-Програма за изменување и дополнување на Програмата за активностите на Општина Богданци во областа на локалниот економски развој (ЛЕР) во 2023 година;

3. Предлог-Програма за измена на Програмата за спроведување на општи мерки за заштита на населението од заразни болести во 2023 година;

4. Предлог-Програма за измена на годишната програма  за изградба, реконструкција, одржување и заштита на локални патишта и улици во Општина Богданци за 2023 година;

5. Предлог-Програма за изменување на Програмата за урбана опрема во Општина Богданци за 2023 година;

6. Предлог-Програма за измена на програмата за изградба на зелени површини во Општина Богданци за 2023 година;

7. Предлог-Програма за измена на Програмата за финансирање на културните активности во Општина Богданци за 2023 година;

8. Предлог-Програма за измена на Програмата за мерките и активностите на општина Богданци во областа на социјалната заштита во 2023 година;

9. Предлог -Одлука за измена на одлуката за одобрување на План на програми за развој на Општина Богданци за 2023 година;

10. Предлог-Измени и дополнувања на Буџетот на Општина Богданци за 2023 година (ребаланс);

11. Советнички прашања.

Претседателот отвори дискусија по предложениот дневен ред. 
Бидејќи никој не се јави за збор се премина на усвојување на предложениот дневен ред. Дневниот ред се усвои со 11 (единаесет) гласа „За“.
    Се премина на работа по усвоениот дневен ред.

Точка 1. Предлог-Квартален извештај за извршување на буџетот на Општина Богданци за периодот  јули-септември 2023 година

Претседателот отвори дискусија по предложениот квартален извештај и најпрво и даде збор на Симона Савиќ од општинската администрација која даде образложение по предложениот квартален извештај.

Дискусија по оваа точка имаа Љупчо Карапеев кој праша за што се извршени средства од страна на извршител и тоа во висина од 2.500.000 денари за електрична енергија. Претставникот од општинската администрација одговори дека тоа е за долгот спрема ЕВН кој беше преземен во 2011 година. Борис Роглев рече дека има дополнителни трошоци за извршувањето. Михаил Тодоров праша зошто има мала реализација на капитални расходи и зошто е оваа извршување од што е настанат долгот, на што од општинската администрација рекоа дека има мала реализација на капитални расходи бидејќи се чекало да се види кои проекти ќе бидат одобрени. Во врска со извршувањето рече дека тоа е за долгот од 2011 година кога беше преземен долгот од ЕВН. Стоимир Дронов праша дали е постигнат ефектот за намалување на сметките за електрична енергија со тоа што е направена замена на сијалиците за уличното осветлување. Градоначалникот рече дека сметките се намалени и дека ефектот е голем.
По исцрпување на дискусијата се премина на гласање по предложениот квартален извештај. Кварталниот извештај се усвои со 6 (шест) гласа „За“, 4 (четири) гласа „Против“ (Љупчо Карапеев, Стоимир Дронов, Анила Роглева и Борис Роглев) и 1 (еден) глас „Воздржан“ (Борис Ванчев).
Точка 2. Предлог-Програма за изменување и дополнување на Програмата за активностите на Општина Богданци во областа на локалниот економски развој (ЛЕР) во 2023 година
Претседателот отвори дискусија по предложената програма и најпрво му даде збор на Митко Влахов од општинската администрација кој даде образложение по истата.
Дискусија по оваа точка имаа Никола Шелдаров кој праша дали ќе се реконструираат улиците Илинденска и Никола Мандалов на што беше одговорено дека се аплицира за сите сокаци. Борис Роглев праша зошто се кратат доста проекти дали затоа што не се аплицираат, на што беше одговорено дека не се објавени повици каде може да се аплицира. Борис Роглев праша што е реализирано досега и дали смета дека може да се реализираат овие проекти, на што одговорија дека сите проекти за кои е аплицирано е донесено одлука на Советот. Михаил Тодоров праша дали има некоја техничка документација за велосипедска патека, на што одговорија дека се планира регионален проект кој ќе опфати повеќе општини и планирано е да има место за одмор во село Ѓавото.
По исцрпување на дискусијата се премина на гласање по предложената програма. Програмата се донесе со 7 (седум) гласа „За“ и 3 (три) гласа „Воздржан“ (Љупчо Карапеев, Анила Роглева и Борис Роглев). Стоимир Дронов  не беше во салата во моментот на гласање. 

Точка 3. Предлог-Програма за измена на Програмата за спроведување на општи мерки за заштита на населението од заразни болести во 2023 година
Претседателот отвори дискусија по предложената програма и најпрво и даде збор на Даринка Пеева од општинската администрација која даде образложение по истата.

Дискусија по оваа точка имаа Љупчо Карапеев кој рече дека треба да се планира и дезинсекција околу депонијата и колку пати е третирано околу депонијата оваа година, на што од администрацијата рекоа дека третирано е два пати. Градоначалникот рече дека до година ќе се планира порано да се  реализира дезинсекцијата.
По исцрпување на дискусијата се премина на гласање по предложената програма. Програмата се донесе со 10 (десет) гласа „За“. Михаил Тодоров не е присутен во салата во моментот на гласање.
Точка 4. Предлог-Програма за измена на годишната програма  за изградба, реконструкција, одржување и заштита на локални патишта и улици во Општина Богданци за 2023 година
Претседателот отвори дискусија по предложената програма и најпрво и даде збор на Соња Маџирова  од општинската администрација која даде образложение по истата. Соња Маџирова рече дека во предложената програма се прави измена во табела за Богданци се менува и гласи „РАСЧИСТУВАЊЕ НА ВЕГЕТАЦИЈА И ТАМПОНИРАЊЕ НА ПОЛСКИ ПАТИШТА КОИ ВОДАТ КОН ЗАОБИКОЛНИЦА БОГДАНЦИ“ и тоа  со 3.000.000 денари.
Дискусија по оваа точка имаа Љупчо Карапеев кој рече дека голем дел од улиците сега одат во програмата за ЛЕР. Борис Роглев рече дека во иднина треба да бидат навремено известени за промени. Михаил Тодоров рече дека дава поддршка за изградба на полските патишта кон заобиколницата , а за другите улици не е задоволен со реализацијата.
По исцрпување на дискусијата се премина на гласање по предложената програма. Програмата се донесе со 7 (седум) гласа „За“ и 4 (четири) гласа „Воздржан“ (Љупчо Карапеев, Анила Роглева, Стоимир Дронов  и Борис Роглев). 
Точка 5. Предлог-Програма за изменување на Програмата за урбана опрема во Општина Богданци за 2023 година
Претседателот отвори дискусија по предложената програма и најпрво и даде збор на Соња Маџирова  од општинската администрација која даде образложение по истата.
Дискусија по оваа точка имаа Никола Шелдаров кој рече дека треба да се предвиди и летниковец со две клупи кај црквата во Стојаково и да се извадат 100.000 денари од 1.500.000 денари за изградба на истите. Градоначалникот рече дека е прифатлив предлогот на Никола Шелдаров. Борис Роглев праша зошто се бришат голем дел од предвидените работи во програмата, на што Градоначалникот рече дека се бришат затоа што за да ги реализираш треба да има обезбедено најпрво средства, не сака да реализира, а потоа да не може да се исплатата и да се прават долгови.
По исцрпување на дискусијата се премина на гласање најпрво по предлогот на Никола Шелдаров. Предлогот се усвои со7 (седум) гласа „За“ и 4 (четири) гласа „Воздржан“ (Љупчо Карапеев, Анила Роглева, Стоимир Дронов  и Борис Роглев). Потоа се премина на гласање по предложената програма. Програмата се донесе со 7 (седум) гласа „За“ и 4 (четири) гласа „Воздржан“ (Љупчо Карапеев, Анила Роглева, Стоимир Дронов  и Борис Роглев). 
Точка 6. Предлог-Програма за измена на програмата за изградба на зелени површини во Општина Богданци за 2023 година
Претседателот отвори дискусија по предложената програма и најпрво и даде збор на Соња Маџирова  од општинската администрација која даде образложение по истата.

   Дискусија по оваа точка имаа Градоначалникот кој рече дека во врска со пошумувањето на теренот кај Ѓавото е разговарано со шумското но ќе биде проблем бидејќи не е рамен теренот и тешко е да се спреми за пошумување. Михаил Тодоров рее дека ќе гласа против бидејќи е извадено од програмата уредувањето на заштитниот појас на реката Луда Мара.
По исцрпување на дискусијата се премина на гласање по предложената програма. Програмата се донесе со 6 (шест) гласа „За“ и 5 (пет) гласа „Против“ (Љупчо Карапеев, Анила Роглева, Стоимир Дронов,  Борис Роглев и Михаил Тодоров). 
  Точка 7. Предлог-Програма за измена на Програмата за финансирање на културните активности во Општина Богданци за 2023 година
  Претседателот отвори дискусија по предложената програма и најпрво и даде збор на Венера Зелева  од општинската администрација која даде образложение по истата.

   Дискусија по оваа точка имаа Михаил Тодоров кој рече дека програмата по повод денот на општината била со пријатна манифестација, која беше посетена од голем број на луѓе. Никола Стратров упати честитки за организацијата за денот на општината и да се продолжи и во иднина со такви организации. Борис Роглев рече дека ја подржуваат оваа програма. Градоначалникот рече дека до година ќе треба да се предвидат повеќе средства за да може да се организира убава манифестација. Стоимир Дронов праша колку години претходно не се одржува културното лето, на што Градоначалникот рече дека до пред короната се одржуваше, но потоа сите манифестации престанаа да се одржуваат.
   По исцрпување на дискусијата се премина на гласање по предложената програма. Програмата се донесе со 11 (единаесет) гласа „За“.

Точка 8. Предлог-Програма за измена на Програмата за мерките и активностите на општина Богданци во областа на социјалната заштита во 2023 година
    Претседателот отвори дискусија по предложената програма и најпрво и даде збор на Венера Зелева  од општинската администрација која даде образложение по истата.

   Дискусија по оваа точка имаа Борис Роглев кој праша за колку се намалува програмата, Михаил Тодоров рече дека се намалува програмата во делот за субвенционирање за детска градинка затоа што се доволно средствата.

   По исцрпување на дискусијата се премина на гласање по предложената програма. Програмата се донесе со 7 (седум) гласа „За“ и 4 (четири) гласа „Воздржан“ (Љупчо Карапеев, Анила Роглева, Стоимир Дронов  и Борис Роглев).

Точка 9. Предлог -Одлука за измена на одлуката за одобрување на План на програми за развој на Општина Богданци за 2023 година

Претседателот отвори дискусија по предложената програма и најпрво и даде збор на Симона Савиќ  од општинската администрација која даде образложение по истата.

Бидејќи никој не се јави за дискусијата се премина на гласање по предложената одлука. Одлуката се донесе со 6 (шест) гласа „За“ и 4 (четири) гласа „Воздржан“ (Љупчо Карапеев, Анила Роглева, Стоимир Дронов  и Борис Роглев).  Михаил Тодоров не беше во салата во моментот на гласање.

Точка 10. Предлог-Измени и дополнувања на Буџетот на Општина Богданци за 2023 година (ребаланс)

Претседателот отвори дискусија по предложените измени и дополнувања на Буџетот на општина Богданци за 2023 година и најпрво и даде збор на Симона Савиќ  од општинската администрација која даде образложение по истиот.

Дискусија по оваа точка имаа Борис Ванчев кој праша за што се предвидени средствата во средното образовани за договорни услуги, на што одговорија дека тоа се средства за ангажирање на лични асистенти за децата со посебни потреби. Градоначалникот рече дека треба да се планираат такви средства и за основното образование доколку не се добие согласност за сите деца за кои има потреба. Никола Стратров рече дека треба да им се помогне на родителите кои треба да ги извадат потребните документи. 
Бидејќи никој друг не се јави за дискусијата се премина на гласање по предложените измени и дополнувања на буџетот за 2023 година. Измените и дополнувањата на буџетот за 2023 година се донесоа со  со 6 (шест) гласа „За“,  4 (четири) гласа „Против“ (Љупчо Карапеев, Анила Роглева, Стоимир Дронов  и Борис Роглев) и 1 (еден) глас „Воздржан“ (Борис Ванчев).  

Точка 11. Советнички прашања
Претседателот рече дека секој советник има право да посви по две прашања.

Љупчо Карапеев праша до каде е со изградбата на повеќе наменското игралиште во Ѓавото.

Градоначалникот рече дека ќе се реализира кога ќе се дојде на ред, бидејќи тоа е со проект од Агенција за млади и спорт.

Михаил Тодоров праша дали е добиен одговор за заобиколницата за дел 2 и до каде е постапката за реконструкција на патот Богданци-Гевгелија.

Градоначалникот рече дека доколку имаше одговор ќе беше доставен, за дел два од обиколницата се работи на планот, а за патот Богданци-Ѓавото е на ревизија во биро за јавни набавки.

Никола Шелдаров побара да се обезбеди една клупа за пензионерите во Стојаково.
Со тоа беше исцрпен дневниот ред  и претседателот ја затвори седницата.
Бр. 08 -1482/1     

     
                                                     Претседател 

24.10.2023 год.

        

  
           на Советот на Општина Богданци

Богданци





                            Борис Ванчев

